
Suġġett: Konvenzjoni dwar il-prevenzjoni u l-ġlieda kontra l-vjolenza fuq in-nisa (il-Konvenzjoni ta' 
Istanbul): is-sitwazzjoni u l-azzjonijiet li jridu jittieħdu 

Il-Konvenzjoni tal-Kunsill tal-Ewropa dwar il-prevenzjoni u l-ġlieda kontra l-vjolenza fuq in-nisa u l-
vjolenza domestika (il-Konvenzjoni ta' Istanbul) infetħet għall-firem f'Istanbul fil-11 ta' Mejju 2011. Hija 
l-ewwel strument legali Ewropew li ħoloq qafas leġiżlattiv komprensiv biex in-nisa jkunu protetti mill-
forom kollha ta' vjolenza. Huwa importanti li jiġi osservat li l-Konvenzjoni ma tapplikax biss għan-nisa. 
Il-partijiet għall-Konvenzjoni huma wkoll imħeġġa biex japplikaw il-qafas protettiv tagħha għat-tfal, l-
irġiel u l-anzjani li huma esposti għal vjolenza domestika. 

Il-Konvenzjoni tidħol fis-seħħ meta tiġi rratifikata minn 10 pajjiżi, fejn 8 minnhom iridu jkunu stati 
membri tal-Kunsill tal-Ewropa. Fil-preżent, ġiet iffirmata minn 26 stat u rratifikata minn 5 (li minnhom, 2 
biss huma Stati Membri tal-UE).  

Minħabba l-fatt li l-ġlieda kontra l-forom kollha ta' vjolenza kontra n-nisa u l-bniet hija waħda mill-
prijoritajiet tal-UE, il-Kummissjoni tista' tiddikjara:  

 x'passi jew miżuri jistgħu jittieħdu sabiex isiru aktar malajr l-iffirmar u r-ratifika mill-Istati Membri tal-
UE, kif ukoll mill-Unjoni Ewropea nnifisha; 

 x'miżuri jistgħu jiġu implimentati biex jiġi introdott il-qafas tas-"sitt-Pijiet bl-Ingliż" dwar il-vjolenza 
kontra n-nisa (politika, prevenzjoni, protezzjoni, prosekuzzjoni, proviżjoni u sħubija), li l-Parlament 
Ewropew talab għalihom f'numru ta' okkażjonijiet;  

 x'miżuri jistgħu jittieħdu b'għan li jiġu żviluppati inizjattivi effettivi u konsistenti li jappoġġjaw l-Istati 
Membri biex itemmu l-vjolenza kontra n-nisa, u li jistabbilixxu netwerks u komunikazzjoni bejn l-
awtoritajiet nazzjonali ħalli jiġi żgurat li jsir progress f'dan il-qasam. 

